
Vježba broj 1.

APOTEKA

Apoteka predstavlja zdravstvenu ustanovu ili organizacioni dio zdravstvene ustanove ili privatnu praksu u kojoj se obavlja farmaceutska zdravstvena djelatnost koja obuhvata snabdijevanje lijekovima i  medicinskim sredstvima, obezbjeđivanje racionalne farmakoterapije u okviru provođenja koncepta farmaceutske zdravstvene zaštite i druge poslove u skladu sa zakonskim propisima iz oblasti lijekova i zdravstvene zaštite. Apoteka, kao zdravstvena ustanova, ovlaštena je za nabavku, izradu, kontrolu, čuvanje i izdavanje galenskih i magistralnih lijekova, pomoćnih ljekovitih supstanci u cilju liječenja. Riječ apoteka je grčkog porijekla i znači skladište.

PROSTORIJE APOTEKE

Prostorije u apoteci treba da budu međusobno funkcionalno povezane, dovoljno osvijetljene, velike i suhe, sa podom od takvog materijala koji omogućuje korištenje dezinfekcionih sredstava za održavanje higijenskih uslova. Apoteka u svom sastavu ima sljedeće prostorije: 

1.  oficina,

2.  galenski laboratorij,

3.  analitički laboratorij,

4.  prostorija za destilaciju i redestilaciju vode,

5.  praonica laboratorijskog posuđa i pribora,

6.  materijalka,

7.  podrum,

8.  sanitarni čvor,

9.  kancelarija,

10.  soba za dežurstvo

11.  i tavan.  

Vježba broj 2.

GALENSKI LABORATORIJ

U galenskom laboratoriju vrši se izrada galenskih i magistralnih preparata. Galenski preparati su oni koji se izrađuju prema propisu stručnih knjiga i izdaju bez recepta. Magistralni preparati se izrađuju prema propisu lijekova i izdaju se samo na liječnički recept.

U galenskom laboratoriju nalazi se odgovarajući namještaj: radni stolovi čija je površina prekrivena materijalom koji je otporan na hemikalije i lako se održava, zatim police, ormarići i ladice.

Ovdje se nalazi sav materijal potreban za izradu preparata. Tu se nalaze i odgovarajuće vrste vaga, vodeno kupatilo, komora za izradu očnih preparata, kao i aparat za destilaciju. Ljekovite supstance koje se koriste za izradu preparata smještene su u odgovarajućim posudama tj. stojnicama, koje predstavljaju podesne sudove, boce i tegle, sa dobrim zatvaračem i natpisima ljekovitih supstanci i preparata. Signatura na stojnicama mora biti dobro utisnuta tako da ne bi došlo do njihovog skidanja.

Ljekovite supstance su smještene na policama po agregatnom stanju. 

Vježba broj 3.

SUPSTANCE

Čvrste i praškaste supstance smještene su u stabilnim stojnicama sa trbušastim čepom. Tečne supstance i tekući preparati čuvaju se u određenim staklenim bocama sa uglačanim čepom. Izuzetak su baze koje se čuvaju u bocama sa gumenim čepom. Droge se čuvaju u papirnim kesicama, zaštićenim od vlage, svjetlosti, insekata, prašine, plijesni i drugih nečistoća.

Lako isparljive supstance čuvaju se u dobro zatvorenim posudama na temperaturi od 25°C. Serumi i vakcine čuvaju se zaštićeni od svjetlosti pri temperaturi od 2-10°C, najbolje u frižideru, ali se tečni serumi i vakcine ne smiju zamrzavati.

Prema intenzitetu djelovanja na organizam, razlikujemo sljedeće oblike ljekovitih supstanci:

Supstance blagog ili srednje blagog djelovanja čuvaju se u stojnicama označenim sa bijelom signaturom, dok je naziv napisan crnim slovima po važećoj Farmakopeji na latinskom jeziku.

Supstance jakog djelovanja čuvaju se odvojeno od drugih ljekovitih supstancI. Naziv se ispisuje crvenim slovima na bijeloj podlozi. Nosi oznake jednog križa (+) i podatke o maksimalnoj pojedinačnoj dozi i najvećoj dnevnoj dozi. Osim na stojnici, signatura se nalazi i na čepu.

Supstance veoma jakog djelovanja - zaključani lijekovi su otrovi, čuvaju se odvojeno od ostalih lijekova. Naslov je ispisan bijelim slovima na crnom polju. Nose oznaku dva križića (+ +) i podatak o m.p.d i n.d.d.. Signatura se nalazi na stojnici i čepu. 

Opijati se čuvaju odvojeno i pod ključem u posebnoj prostoriji.

Radioaktivni preparati se označavaju crvenom siganturom na žutoj podlozi.  

Serumi i vakcine

Droge

Vježba broj 4.

ANALITIČKI LABORATORIJ

Analitički laboratorij može biti posebna prostorija ili se može nalaziti u dijelu apotekarske laboratorije.  U njoj farmaceut vrši kontrolu kvaliteta nabavljenih supstanci i izrađenih preparata. U ove svrhe analitički laboratorij mora biti opremljen, tj.mora imati:

- ormar sa reagensima

- radni sto

- analitičku vagu

- mikroskop

- posuđe (epruvete, pipete, birete)

- digestor

Svaka izvedena analiza u ovom laboratoriju uvedena je u knjigu hemijskih analiza.

Materijalka je prostorija za prijem, čuvanje, smještaj većih količina lijekova, ljekovitih supstanci, pribora, apotekarskog posuđa, ambalažnog materijala i druge robe. Mora obezbjediti uslove za čuvanje i pravljenje lijekova, tj. mora bit suha, hladna, sa dobrom ventilacijom. U njoj se nalaze police, ormar i ladice.

RECEPT

Recept potiče od latinskog naziva recipere sto znači uzimati. Recept je javno pravni dokument koji osoba ovlaštena za propisivanje lijekova nalaže osobi ovlaštenoj za izdavanje lijekova da izda ili izradi lijek. Recept ima terapijsku, finansijsku i sudsku vrijednost. Na recept mogu biti propisani oni lijekovi koji su stavljeni u promet. Lijekovi se izdaju i propisuju na ljekarski recept koji mora biti čitko ispisan. Jednim receptom može se propisati samo jedan lijek i samo za jedno biće. Bez recepta se smiju izdavati samo oni lijekovi za koje je ministarstvo zdravstva pri davanju odobrenja za stavljanje u promet, odredilo da se mogu davati bez recepta.

Ljekarski recept mora sadržavati sljedeće dijelove:

1. Inscriptio (zaglavlje recepta)
2. Invocatio
3. Ordinatio
4. Subscriptio
5. Signatura
6. Nomen medici (ime ljekara)
7. Nomen aegroti (ime pacijenta)

Vježba broj 6.

LIJEKOVI

Oficinalni lijekovi su svi oni preparati koji su propisani po farmakopeji. Mogu da budu prostog sastava i tada se sastoje iz samo jedne ljekovite supstance, a mogu biti i složenog sastava. 

Farmakopeja određuje način i sastav spravljanja ljekovitih preparata, koji se nazivaju i FORMULAE OFFICINALIS. Kod propisivanja oficinalnih preparata ljekar piše samo ime formule, tj. naziv preparata i njegovu količinu, a farmaceut priprema lijek od sastojaka koje propisuje farmakopeja. 

Gotovi lijekovi izrađuju se industrijski, a u promet dolaze pod zaštićenim nazivom proizvođača. Pri propisivanju gotovog lijeka, ljekar bez skraćivanja piše njegov naziv, oblik, broj pakovanja, količinu i jačinu preparata.

Pri propisivanju gotovog lijeka koji se u prometu nalazi u određenom pakovanju, broj takvih pakovanja ljekar mora ispisati rimskim brojevima. Ako ljekar nije naznačio jačinu lijeka, farmaceut će izdati lijek sa najmanjim sadržajem aktivne komponente. Ako nije naznačio sadržaj, farmaceut izdaje lijek sa najmanjim brojem tableta. 

MAGISTRALNI LIJEKOVI

Magistralni lijek je onaj lijek koji sastavlja samo ljekar s obzirom na simptome bolesti i na osnovu ličnog i stručnog iskustva. Ovi lijekovi su takvi u kojima ljekar u ordinatio navodi potrebne podatke za izradu lijekova na latinskom jeziku, i to: 

1.Remedium cardinale - glavna djelujuća supstanca.

2.Remedium adiuvens - pomoćna ljekovita supstanca koja obuhvata jednu ili više supstanci koje potpomažu djelovanje glavnog lijeka; oni mogu da pojačaju ili ublaže djelovanje osnovnog lijeka.

3.Remedium corigens – popravlja miris, okus i boju lijeka.

4.Remedium constituens - služi kao dopunjavajuća materija ili otapalo, tj. lijeku daje odgovarajuću konzistenciju, masu i oblik.

Magistralni lijekovi se ne moraju sastojati iz sve tri komponentne, obavezno je samo glavna djelujuća supstanca. Količinu potrebnog sastojka ljekar upisuje arapskim brojevima, izuzetak čine kapi koje se pišu rimskim brojevima, a izražavaju se u gramima bez obzira da li se radi o čvrstoj ili tekućoj supstanci

NOMEN MEDICI

Nomen medici (ime ljekara) sadrži potpis i pečat ljekara, te datum izdavanja recepta. Ovo je važan dio jer je recept i pravni dokument. Recept koji nije potpisan i ovjeren pečatom ljekara ne smije se izdavati. Bez recepta se mogu izdavati samo oni gotovi lijekovi za koje je savezni organ uprave nadležan za poslove zdravstva, pri davanju odobrenja za stavljanje lijeka u promet, odredio da se mogu izdavati bez recepta. 

Bez recepta se mogu izdavati lijekovi koji po Ph.Jug IV ne nose oznaku + ili ++. Ako prilikom propisivanja preparata, ljekar hoće da preporuči maksimalnu dozu koja je određena farmakopejom ili drugim propisom, dužan je dozu označiti slovima, pored te oznake staviti uzvičnik i svoj potpis.

Samo u slučaju da na receptu postoje sve ove oznake farmaceut smije izdati lijek. Protivno farmaceut mora svesti dozu na srednju i na receptu naznačiti izmjenu brojem, slovima i potpisom.

Vježba broj 9.

FORMULAE MAGISTRALLES REGISTRA

Formulae magistralles et registra predstavlja zbir recepata ljekovitih oblika i reagenasa. To su službeni propisi ljekovitih preparata poredanih, odnosno podjeljenih abecednim redom prema ljekovitom obliku.  U svakom poglavlju ljekovitog oblika nalazi se recepti također poredani abecednim redom.

Ove formule se izdaju između dviju farmakopeja i služe:

-kao dopuna postojećoj farmakopeji

-kao uputa farmaceuta pri praktičnom radu

Danas su na stazi formulae magistralles III izdate 1979.godine. Mnoge države imaju ove farmakopejske priručnike i kodeks. Farmaceutski kodeksi imaju ulogu da daju informacije o ljekovitom preparatu i ljekovitoj supstanci koje nisu objašnjene u farmakopeji

	Datum:


	Potpis ovlaštenog lica i pečat institucije:



	Nastavni predmet: PRAKSA
	Fond sati: 0+0+2
	ECTS = 3

	DNEVNIK RADA

Vježba broj 10.

STRUČNE KNJIGE APOTEKE

Za rad u apoteci, analitičkom laboratoriju i farmaceutskoj industriji farmaceutu je potrebna stručna literatura. Farmakopeja je službeni propis o kvalitetu, izradi, potvrdi identiteta, ispitivanju, doziranju i čuvanju ljekovitih supstanci i preparata.

Ime farmakopeje potiče od grčkih riječi:

-pharmacone-lijek

-poaeo-pravilo

Farmakopeja daje standarde za sve oficinalne lijekove, materije i preparate, što omogućuje pacijentima da dobiju lijek visoke terapijske vrijednosti. 

Ph Jug IV je sastavljena iz dva dijela: opšti i specijalni dio.

Opšti dio u svom sastavu obuhvata: predgovor, uvod, opšti dio, tablice i indexe. 

Specijalni dio obuhvata abecednim redom monografije materiae medice, a njome su obuhvaćene ljekovite supstance koje služe za izradu lijekova, droga biljnog, životinjskog i mineralnog porijekla, monološke dijagnostičke preparate.

SLUŽBENE KNJIGE, REGISTAR LIJEKOVA

Registar lijekova sa osnovama farmakopeje predstavlja registar gotovih lijekova kojih je više od 95%.                                                                                                                                                                         On predstavlja abecedni propis odobranih gotovih lijekova. Uz nazive lijekova navedene su i oznake koje ukazuju na poseban režim potpisivanja, izdavanja i primjenu lijekova. U registru su posebno citirani proizvođači originalnih lijekova i generički naziv preparata. Sadrži podatke vezane za režim potpisivanja, izdavanja i primjene lijekova i klasifikaciju paragrafika i trigonitu.

Službene knjige obuhvataju:

1. knjiga narkotika
2. laboratorijski dnevnik
3. knjige hemijskih analiza
4. detektura knjiga
5. knjiga rastvora
6. cjenovnik lijekova
7. knjiga recepata

KONTROLA DOZA

Zbog velikog broja faktora od kojih zavisi da lijekovi nose doze u Ph I ne mogu se ograničiti ljekaru pri propisivanju količine lijekova. Ljekar po potrebi može propisati i količine koje su i veće od maksimalne doze po Ph i za pojedine lijekove. Farmaceut je obavezan kontrolisati količinu ljekovite supstance i po ++ , + djelovanja koje pacijent uzima jer je pored ljekara odgovoran za posljedice koje mogu nastati prekoračenjem doze. 

Kod kontrole doze upoređuje se količina lijeka koju pacijent uzima u toku 24h na m.n.d. Ako je potrebno da pacijent uzme p.d koja je veća od m.n.d. ljekar je obavezan to naznačiti na receptu. Ljekar je obavezan prekoračenu dozu označiti slovima, zatim pored toga staviti uzvičnik i svoj potpis i pečat. 

DOZIRANJE LIJEKOVA ZA DJECU

Doze koje su navedene po farmakopeji za pojedine supstance odnose se na odrasle, normalno razvijene osobe, i to tako da se pri doziranju lijekova za djecu mora vršiti određeno prilagođavanje. Prilagođavanje se vrši zbog toga što kod djece ne postoje dovoljno razvijeni organski i enzimski sistemi.

Dječija doza obično se određuje prema dozi odraslog čovjeka primjenom različitih formula i pravila. Vrijednosti za dječiju dozu dozvoljavaju samo približan zaključak jer dječiji organizam u nekim slučajevima reaguje drugačije od odraslog. Djeca su osjetljiva na lijekove koji se metaboliziraju u jetri.

IZRAČUNAVANJE DJEČIJIH DOZA

Po Ph. Yug. IV u opštem dijelu navode se tablice u kojima su naznačene doze izdavanja lijeka za djecu. Za ljekovite supstance i preparate kojih nema u ovoj tablici Ph. Yug. IV navode se načini za izračunavanje dječijih doza.

1. Doza prema godinama djeteta (D.D=godina djeteta/20 doza odraslog)

2. Doza prema tjelesnoj masi (D.D=masa djeteta/70doza odraslog)

3. Doza prema površini djeteta (D.D.=površina djeteta/površina odraslog*doza odraslog)

IZRADA CINKOVE PASTE

Preparat sadrži 25 % cink oksida (ZnO)

Izrada: 

Zinci oxydum (0,15)

Talcum (0,15)

Vaselinum album

25,09

25,09

50,0g

*0,15

3,75

3,75

Cink oksid i talk smo pomiješali i prosijali kroz sito 0,15. Zatim smo smjesu sastavili sa natopljenim vazelinom u tarioniku u jednoličnu pastu. Dobili smo pastu bijele boje, koju smo pakovali u plastične kutije od 10g.

Stavili smo crvenu signaturu sa napomenom „SPOLJA“. Cinkova pasta se upotrebljava kao adstrigens.

5% UREA

UREA 5g

PANTENOL KREMA 30g

BAZA 65G

Koristi se za psorijazu, suhu kožu. 

Isključivo za spoljnu upotrebu.

Kod pakovanja krema, prvo alkoholom očistimo ambalažu. Zatim punimo prvo ćoškove kremom, a zatim ostatak posude. 

